
Innspel til distriktskommisjonen - Verkemidlar i distrikts- og regionalpolitikken

SAMANDRAG
Distriktskommisjonen er oppnemnd av Regjeringa for å gå igjennom alle sider ved distrikts- og regionalpolitikken, og gjere framlegg om endringar i innretting og verkemiddelbruk. Som eit grunnlag for kommisjonen sitt arbeid, har dei bede om innspel frå fylkeskommunane i to omgangar. I første runde vart det stilt ei rekkje spørsmål om status og måla for distriktspolitikken. Vestlandsrådet gav også ei uttale i desember om dette. 

I denne omgangen ber distriktskommisjonen om ei konkretisering av kva for oppgåver som bør liggje til lokalt og regionalt nivå, og ei nærare grunngjeving for dette. Vidare ber dei om innspel på val av verkemiddel for å fremje eit tettare og meir forpliktande samspel mellom sentrum og periferi, samt innspel på val av verkemiddel for å fremje fornying og nyskaping i distrikta.

Det er i denne saka lagt vekt på å få fram synspunkt som byggjer på grunnlaget for Vestlandsrådet, og ein prøver difor ikkje å svare på alle spørsmåla til distriktskommisjonen. Det er særleg lagt vekt på å konkretisere oppgåver som kan liggje på eit regionalt folkevald nivå, og det blir vist til ei rekkje oppgåver innan samferdsel, næringsutvikling, arbeidsmarknadspolitikk og kultur og idrett som kan overførast til eit regionalt folkevald nivå. 

Vestlandsrådet sin uttale kjem ikkje til erstatning for uttaler frå fylkeskommunane, men i tilegg til desse.

FORSLAG TIL VEDTAK

Vestlandsrådet viser til konklusjonane i tidlegare offentlege utgreiingar og til effektutvalet om behovet for eit regionalt folkevald nivå med tilstrekkelege verkemidlar til å ta ansvar for regional utvikling. Vi opplever i dag statleg myndigheitsutøving som fragmentert og detaljstyrande, og meiner vi kan få ein betre måloppnåing i distrikts- og regionalpolitikken gjennom å overføre oppgåver innan samferdsel, næringsutvikling, arbeidsmarknadspolitikk og kultur og idrett til regionalt folkevald nivå, enten i form av fylkeskommunar eller samarbeid mellom fylkeskommunar. Vi viser her til forsøket innan planlegging og prioritering innan øvrige riksvegar, der Vestlandsrådet har allereie starta opp eit forsøk. Døme på andre oppgåver som kan overførast til eit regionalt folkevalt nivå er:

· Verkemiddel innan arbeidsmarknadspolitikken

· Ansvar for utviklingsmidlar innan bygdeutvikling og landskapsvern

· Ein større påverknad innan midlar til forsking og utvikling

· Fordeling av oppdrettskonsesjonar 

· Delar av dei statlege utviklingsmidlane innan regional utvikling (kap 552)

· Kjøp av regionale transporttenester

· Utbygging av breiband i områder der dette ikkje er kommersielt lønsamt og ansvar for delar av HØYKOM-midlane

· Ansvar for distriktshøgskuler

· Utviklingsarbeid innan vidaregåande opplæring

· Verkemiddel innan kultur og idrettsområdet.

Paul M. Nilsen

Jan Per Styve

FYLKESRÅDMANNEN, 22.03.2004:

Innleiing

Distriktskommisjonen er oppnemnd av Regjeringa for å gå igjennom alle sider ved distrikts- og regionalpolitikken, og gjere framlegg om endringar i innretting og verkemiddelbruk. 

Som eit grunnlag for kommisjonen sitt arbeid, har dei bede om innspel frå fylkeskommunane i to omgangar. I den første vart det stilt ei rekkje spørsmål om virkelegheitsbiletet og måla for distriktspolitikken. I samband med dette gjorde Vestlandsrådet følgjande vedtak:

1. Regional utvikling på Vestlandet må baserast på regionale strategiar basert på vår geografi og næringsgrunnlag. Vestlandsrådet tar mål av seg til å utforme ein heilskapleg distrikts- og regionalpolitikk for Vestlandet. 

Hovudmålet for distrikts- og regionalpolitikken skal framleis vere å oppretthalde hovudtrekka i busetnadsmønsteret. 

2. Som eit ledd i dette arbeidet blir det sentralt å arbeide for å knyte dei ulike bu- og arbeidsmarknadene mykje tettare saman gjennom betring av kommunikasjonar. Vi vil her særleg peike på behovet for å byggje ut Kyststamvegen raskt

3. For fylkeskommunane på Vestlandet er det sentralt å arbeide gjennom Vestlandsrådet for å få råderett over fleire verkemiddel som gjer det mogleg å spele rolla som utviklingsaktør på Vestlandet. Vi vil her særleg peike på samferdsel, næringsutvikling og kultur som viktige områder der fylkeskommunane bør stå saman om å overta eit større ansvar for verkemiddelbruken regionalt. Forsøket Vestlandsrådet har fått innanfor planlegging og prioritering av riksvegar er eit viktig skritt for å få til ein regional samordning og for å flytte verkemiddel over til eit regionalt demokratisk nivå.

4. For å sikre ei balansert utvikling i landet, er det viktig å få til ei desentralisering av statleg verksemd. Frå 2000 til 2002 kom det nesten 1800 fleire tilsette i den statlege sentraladministrasjonen i Oslo. I same periode vart det ei nedgang på 1500 tilsette i statlege arbeidsplassar i våre fire Vestlandsfylke. Utviklinga har følgjeleg gått i motsatt retning av kva som er målsetjingane frå sentralt hald.

5. Vestlandsrådet er svært kritisk til at ulike statlege etatar har organisert sitt regionale apparat etter heilt ulike inndelingar i geografiske område. Resultatet er ein uoversiktleg forvaltning, fragmentering og komplisert samhandling.

Distriktskommisjonen sine spørsmål

Distriktskommisjonen har no bede fylkeskommunane om innspel i høve til verkemidla i distriktspolitikken. I samband med dette stiller kommisjonen følgjande tre spørsmål:

I de innspillene vi allerede har mottatt fra fylkene argumenteres det sterkt for en desentralisering av makt og myndighet til lokalt og regionalt nivå. Det pekes i denne forbindelse på en rekke politikkområder innenfor ”den brede distrikts- og regionalpolitikken”. Når det gjelder hva denne makten skal brukes til, og hvorfor målene ikke kan nås i dagens situasjon, er imidlertid begrunnelsen ofte generell. Denne ganger ber vi derfor om konkrete forslag til oppgaver og beslutningsmyndighet som bør ligge på lokalt og regionalt nivå. Forslagenes betydning for fremtidig rolledeling og samspill mellom det regionale forvaltningsnivået og statlige organer på sentralt og regionalt nivå bør framgå. Så langt som mulig bør forslagene begrunnes, gjerne med utgangspunkt i opplevde flaskehalser. Vi ønsker altså en begrunnelse for hvorfor desentralisering av makt og myndighet på det angitte området antas å gi bedre resultater enn i dag – i form av lokal/regional verdiskaping, bedre levekår for innbyggerne el.l. 

I svarene fra fylkene framheves den gjensidige avhengigheten mellom by og land, og behovet for et tettere sampill og en tydelig rolledeling mellom sentrum og periferi innenfor den den enkelte region. Stikkord her er arbeidspendling, verdikjeder, innovasjon, kunnskapsspredning og spesialiserte tjenester. Vi ønsker innspill på valg av virkemidler (i bred forstand) for å fremme et tettere og mer forpliktende samspill mellom sentrum og periferi. Spesielt er vi interessert i hvordan byens regionale rolle kan styrkes, herunder hvordan kompetansemiljøene i byene kan få reell betydning også for periferien. Vi er også opptatt av hvilken rolle et regionalt forvalningsnivå i denne sammenhengen kan spille, ut fra hensynet til funksjonalitet og legitimitet. 

Uansett regionalt samspill vet vi at småsamfunnene i distriktene ofte har andre forutsetninger enn sentrumsområdene for å utvikle et vekstkraftig næringsliv og oppnå positiv befolkningsutvikling. Ikke minst gjelder dette områder som ligger utenfor pendlingsomlandet til større sentra. Viktige distriktsnæringer, som landbruk og industri – er i en utsatt posisjon, med nedgang i sysselsettingen. I tillegg har distriktene ofte permanente ulemper knyttet til avstand, ugunstig nærings- og befolkningsstrktur, tynne næringsmiljøer, smale arbeidsmarked, liten bredde i tjenestetilbudene osv. En sentral utfordring blir å fornye eksisterende næringsliv og skape ny virksomhet. Vi ønsker innspill på valg av virkemidler for å fremme fornyelse og nyskaping i distriktene.”

Oppgåver og avgjerdsmynde som bør liggje til lokal- og regionalpolitisk nivå.

Det er i denne saka lagt vekt på å få fram synspunkt som byggjer på grunnlaget for danninga av Vestlandsrådet, og prøver difor ikkje å svare på alle spørsmåla til distriktskommisjonen. Det vil her bli lagt særleg vekt på det første spørsmålet frå distriktskommisjonen, då dette har vore sentralt for danninga av Vestlandsrådet. Vi viser her til målsetjinga for Vestlandsrådet, der det m.a. heiter: Vestlandsrådet si uttale kjem ikkje til erstatning for uttaler frå fylkeskommunane, men i tilegg til desse. 

”Fylkeskommunane på Vestlandet skal gjennom forpliktande samarbeid innan nærare definerte område:

· kunne overta fleire og meir omfattande oppgåver som betre vil finna si løysing gjennom lokal kunnskap.”

Dette vart også fulgt opp i samband med I det første innspelet til distriktskommisjonen frå Vestlandsrådet, vart det også argumentert med at det er sentralt for Vestlandsrådet å arbeide for å få råderett over fleire verkemiddel som gjer det mogleg å spele rolla som utviklingsaktør på Vestlandet. Det blir her særleg nemnt områda samferdsel, næringsutvikling og kultur. Nedanfor vil vi konkretisere dette nærare.

Som ei generell grunngjeving for å overføre verkemiddel til regionalt nivå, vil vi vise til Effektutvalet, som hevdar at dei statlege verkemidla har ein effekt på distrikts- og regionalpolitikken, men effekten av innsatsen er svekka gjennom ei sektorstyrt statleg politikk. Utvalet meinar det vil gje ei betre måloppnåing gjennom å gjere regionalpolitikken breiare, og ved å desentralisere fleire oppgåver til regionnivået frå statleg nivå. Det er gjort greie for hovudpunkt i effektutvalet si innstilling i ei eiga melding til dette møtet.

Vi vil her nemne ei rekkje samfunnsområde som kan liggje under regionalpolitisk mynde. Dette er ikkje meint som ei utfyllande liste. Einskilde av desse verkemidla meiner vi kan overførast til dagens fylkeskommunar, mens andre truleg vil krevje enten eit samarbeid mellom fylkeskommunar slik som tilfellet er i Vestlandsrådet, eller eventuelt i større regionale einingar. Kva for oppgåver som kan overførast til eit regionalt nivå, vil vere sjølvsagt vere avhengig av storleik og korleis regionnivået vert organisert. Dette er ikkje drøfta nærare i det følgjande, men det er brukt omgrepet regionale folkevalde regionar. Dei konkrete områda som er nemnt nedanfor, må difor også tolkast som døme på område som vi meiner kan overførast til eit regionalt folkevald nivå. Det kan også vere andre område som ikkje her er nemnt som kan overførast til eit regionalt nivå, og det kan vere andre områder som er meir aktuelle. Det kan også vere heilt andre verkemiddel enn dei som staten brukar i dagens distrikts- og regionalpolitikk som bør takast i bruk i ein meir regionalisert forvaltingsmodell. Dette vil vere avhengig av organiseringa av det framtidige regionale folkevalde nivået. Ei nærare presisering av desse spørsmåla ville kravd ein langt meir omfattande prosess som det ikkje har vore rom for her.

Verkemiddel innan næringsutvikling

Internasjonale erfaringar kan tyde på at framtidig vekstkraft er avhengig av regionale strategiar i eit partnarskap mellom næringslivet, kompetansemiljø og offentlege styresmakter. 

Vestlandet er sterkt eksportorientert, og har store ressursar og eit stort potensiale for framtidig verdiskaping. Vestlandet består  av mange små bu- og arbeidsmarknader, med dårleg utvikla kommunikasjonar mellom dei, men med nokre få (i norsk målestokk) store sentra. Ein del lokalsamfunn på Vestlandet ligg for langt unna og har eit næringsgrunnlag der dei ikkje vil kunne nytta vekstkrafta som ligg i byane. Regionale styresmakter vil ha en kunnskap om regionen som nasjonale styremakter sjeldan har. Det gjer det lettere å iverksetje ein god og effektiv økonomisk og politisk forvalting av området som kjem heile regionen til gode. Nærings-, distrikts- og regionalpolikken må byggje på lokale strategiar. 

Hovudoppgåva innan næringsutvikling for eit regionalt folkevald nivå vil vere å utforme mål og strategiar for næringspolitikken. Dette krev at regionane får eit større ansvar innan verkemidla på dette området. Nedanfor er det nemnt nokre døme på områder som eit regionalt folkevald nivå kan ta på seg.

Overvaknings- og analysefunksjonen til Aetat, samt verkemiddel innan arbeidsmarknadspolitikken

Overføring av visse av Aetat sine verkemiddel. Dette gjeld spesielt overvaknings- og analysefunksjon av arbeidsmarknaden på lokalt nivå og verkemiddel innan arbeidsmarknadspolitikken knytt til iverksetjing av arbeidsmarknadstiltak basert på ein regionalt tilpassa arbeidsmarknadspolitikk. Dette gjeld arbeidsmarknadsopplæring (AMO-tiltak), førebuande arbeidsmarknadsopplæring for flyktningar og innvandrarar, samt jobbskapingsprosjekt og andre prosjekt knytt til gjennomføringa av eventuelle omstillingsprogram i lokalsamfunn.

Ei naturleg oppgåve for ein regional utviklingsaktør er å koordinere verkemiddelbruken innan arbeids- og næringslivspolitikken på regionalt nivå. Regionalt utviklingsprogram legg viktige føringar for næringspolitikken, noko som legg føringar også for Aetat si verksemd. Det er også behov for ein aktør som kan koordinere verkemiddelbruken lokalt både via Aetat, SND og fylkeskommunen sine utviklingsmidlar. Vidare kan fylkeskommunen gjennom sitt ansvar for vidaregåande skuler bli ein viktig premissleverandør i høve til kva slags arbeidsmarknadstiltak som skal gjennomførast. 

Landbruksoppgåver

Det er behov for ein meir samordna og heilskapleg politikk for utviklingsarbeid og planlegging som går på tvers av kommunegrensene og som er av ein regional karakter innan landbruksoppgåver. Utviklingsarbeid og planlegging er oppgåver som må vegast opp mot og sjåast i samanheng med ei heilskapleg samfunnsutvikling i regionen, og krev difor politisk skjønn og prioritering. For å styrkje rolla som regional utviklingsaktør bør difor utviklingsorienterte oppgåver samlast hos fylkeskommunen. Som eit ledd i dette arbeidet kan hovudansvaret som fylkesmannen i dag har på landbruksområdet, medrekna oppgåver, mynde og økonomiske ressursar overførast til eit regionalt folkevald nivå. 

Dette gjeld:

· Ansvar for samfunnsplanlegging og utviklingsoppgåver knytt til arealforvaltning, miljø og næringsutvikling med basis i jord- og skogbruk

· Ansvar for dei økonomiske verkemidla, spesielt i høve til bygdeutviklingsmidlane (BU-midla). 

· Midlar til spesielle tiltak i landbrukets kulturlandskap med freda og verneverdige bygningar (STILK), samt informasjonsmidlar innan miljøvenleg drift, kulturlandskap, storskalaforsøk og økologisk landbruk. 

· Arealsaker etter plan- og bygningslova.

Delar av dei regionalpolitiske verkemidla under Kommunal- og regionaldepartementet (kap 552). Fleire av desse midla kan overførast til eit folkevald regionalt nivå. Vi kan her nemne småsamfunnsatsinga, nasjonalt program for stadsutvikling og delar av innsatsen for nyskaping og innovasjon. 

Dette vil gje dei folkevalte regionane eit meir heilskapleg ansvar for næringsutvikling og for distriktspolitikken basert på lokale og regionale strategiar.

Oppdrettskonsesjonar

Det regionale folkevalde nivået kan ha det koordinerande ansvaret for fiskeoppdrettsforvaltninga både når det gjeld tildeling av konsesjon og lokalitet. Frametter vil det neppe bli gjeve mange nye konsesjonar på laks og aure, hovuddelen blir på marine artar og på skjell. Det kanskje aller viktigaste blir å tildela lokalitetar til dei ulike artane. 

I handsaminga av konsesjonar inngår skjønnsmessige vurderingar av ei rekke forhold relatert til fiskeoppdrettsanlegget si plassering, som grunneigarar si tilflottsrett, friluftsliv- og rekreasjonsbruk av området, utøving av tradisjonell fiskeriaktivitet osv. Dette er vurderingar av regionalpolitisk karakter.

I tillegg til areal- og marknadstilgang krev oppdrett først og fremst at ein legg til rette ein god infrastruktur når det gjeld samferdsel, areal og kompetanse/utdanning for næringa. Her har allereie fylkeskommunen oppgåver. På samferdselssida er det avgjerande å ha eit regionalt perspektiv, og sjå land og sjø i samanheng. Anleggslokalisering, pakkeristruktur, vidareforedlingsanlegg, sekundærvegnett og hamnestruktur heng til dømes nært saman. Eit anna viktig element er at ein vil kunne sjå ulike næringar i samanheng. 

Verkemiddel innan infrastruktur

Eit godt og samanhengande transportnett er ein føresetnad for å auke verdiskapinga og for å utvikle robuste arbeids- og bustadregionar. Ein god elektronisk infrastruktur er også naudsynt for å oppretthalde busetning og arbeidsplassar i distrikta. 

Rolla for eit regionalt folkevald nivå er å utforme overordna mål og strategiar innan kommunikasjonar der ulike kommunikasjonsformar blir sett i samanheng, og der kommunikasjonar blir sett i samanheng med andre sentrale område som miljø, befolkningsutvikling, arealforvaltning og næringsutvikling. 

Kjøp av transporttenester: Vi viser til forsøket Vestlandsrådet gjennomfører innan planlegging og prioritering av øvrige riksvegar. Dette kan bli utvida til også å gjelde stamvegar, vi vil her særleg nemne E39 Kyststamvegen. Vidare kan regionale togrutar og ferjedrift på riks- og stamvegar med fordel bli overført til eit regionalt folkevald nivå. Gjennom t.d. fylkessamarbeid kan også delar ekspressbuss over fylkesgrensene og kjøp av flytenester på det regionale rutenettet bli vurdert overført til regionane. 

Veg- og transportsektoren må sjåast i samanheng med andre sentrale område som miljø, befolkningsutvikling, arealforvalting og næringsutvikling. Dette vil gjere det mogleg med ei samordna planlegging innan desse felta. Eit godt og samanhengande transportnett er ein føresetnad for å auke verdiskapinga og for å utvikle robuste arbeids- og bustadmarknader. Det er her viktig å sjå veg-, luft- sjø og jernbane i ein samanheng. 

HØYKOM – midla
HØYKOM er ei tilskotsordning administrert av Norges Forskningsråd for å bidra til at offentlege verksemder over heile landet skal ta i bruk avansert høghastigheit informasjons- og kommunikasjonsteknologi.

Det er i dag den private marknaden som har ansvar for utbygging av breiband. Dette kan føre til at ein del av distrikta ikkje får same tilgang til breiband som andre delar av landet. Det er grunnleggjande for utvikling av distrikta at dei har lik tilgang til breibandsnettverk som dei større byane.

Regionane er pådrivarar, partnarar og nettverksbyggjarar, og skal leggje til rette for næringsutvikling og for å fremje kommunikasjon i regionane. Regionane kan ta over ansvar for mesteparten av midla til HØYKOM, særleg midla innan HØYKOM distrikt. Vi meiner at dette vil bidra til ei større samordning av verkemiddelbruken ut i frå regionale strategiar saman med dei lokale initiativ.

Utdanning og forsking

Utviklinga i kunnskapsintensive tenester er basert på samankopling av kunnskapsblokkar mellom ulike bransjar. Dette krev ein variert og samansett arbeidsmarknad med sterke kompetansemiljø og internasjonale forgreiningar. Det er grunn til å tru at i den nye internasjonale kunnskapsøkonomien vil samankopling mellom ulike bysystem (polysentrisk utvikling) spele ei heilt avgjerande rolle. Regionane si utviklingskraft er avgjerande for verdiskaping og innovasjon i Noreg.

Ei sentral oppgåve vil vere å utvikle betre samspel mellom utdanning, forsking, kultur og næringsutvikling, slik at kunnskap blir teke i bruk. I lys av tankar omkring "eit lærande samfunn", eit samfunn som skal stimulere medborgarane til livslang læring, blir det stadig viktigare å etablere opne og fleksible samarbeidsformer mellom ulike opplæringsinstitusjonar.

Regionane har ei sentral rolle i å utvikle dette samspelet, og må ha ambisjonar om å utvikle kunnskapsbaserte regionale strategiar. I denne samanheng er det sentralt at det folkevalde regionale nivået får større råderett over verkemidla innen forsking og utvikling. Vi vil her nemne døme på område der det folkevalde regionale nivået kan få større råderett.

FOU –midlar til næringsutvikling gjennom Forskingsrådet

Det er viktig å leggje tilhøva til rette for å utnytte potensialet i regionane gjennom verkemiddel som treffer godt i høve til dei spesifikke tilhøva i regionen. For Vestlandet er det særleg viktig å utnytte det potensialet som ligg i dei sjøretta næringane. 

Norges forskingsråd har ansvar for ei rekkje næringsretta forskingsprogram. Det er behov for å trekkje Forskingsrådet sterkare inn i samarbeidet om regional utvikling. Regionane bør få ei større plass for å gje innspel til utforminga av program og satsingar i Forskingsrådet der dette har relevans i regionen, og ha eit tett samarbeid om gjennomføring av program og satsingar. Regionane må gjennom sine nettverk arbeide for at bedriftene blir meir aktive brukarar av Forskningsrådet sine program og satsingar. 

Ansvar for høgskuler

Samarbeidet med høgare utdanning må betrast, og det er behov for å sjå høgskulane i større samanheng. Det er behov for å profilere Vestlandet som ein eigen utdanningsregion basert på lokal kunnskapspolitikk. Samarbeid mellom høgare utdanning og næringslivet vil kunne danne grunnlag for utvikling av nytt kunnskapsbasert næringsliv i regionen, og det er behov for å utforme ein strategisk kunnskapspolitisk plattform basert på regionale behov og mål. 

Dette kan enten gjerast gjennom eit utvida og meir formalisert samarbeid i regionane ut frå ein desentralisert og nettverksbasert modell. Alternativene kan vere at dei regionale folkevalde regionane tek over driftsansvaret for høgskulane, men dette vil truleg krevje større regionar. 

Utviklingsarbeid i skulen
Det regionale folkevalde nivået kan overta ansvaret for utviklingsoppgåver innan vidaregåande opplæring i eit nettverkssamarbeid med lokale høgare utdanningsmiljø. 

Oppgåva vil primært vere å bestille utviklingsarbeid av lokale fagmiljø ved universitet og høgskular. Skulane kan i samarbeid med opplæringsavdelingar og forskingsmiljø delta aktivt i gjennomføring av utviklingsoppgåvene og evalueringar. Utviklingsarbeidet bør i særleg grad forankrast mot lokale tilhøve. Her er det vesentleg å greie å knyte skuleverksemda mot næringsverksemd. 

Kultur og idrett

Kulturpolitikken bør spela ei langt større rolle i den samla regionalpolitikken i framtida. Kunst- og kulturfeltet har det siste tiåret vore prega av sterk sentralisering til hovudstadsområdet. Det gjeld dei fleste kunstnargrupper og kunstmiljø, og ulike organ og instansar med kvalitetsnormerande og –kontrollerande oppgåver. Staten har i dag ein lite medviten regional kulturpolitikk. 

Norsk kulturliv er mangfaldig og må bli gitt større høve til å vekse nedanfrå utan nasjonal overstyring. Mangfaldet, lokalt eigarforhold, engasjement og identitet er viktige varemerke som i større grad bør hjelpast fram enn styrast. Fylkeskommunane som partnar - nær aktør og brukar - er stor nok til å vere samordnar og fagleg motor og støttespelar til kommunar, organisasjonar og institusjonar, og vidare bindeledd til staten i kulturarbeidet.

Fylkeskommunane vil også på ein effektiv og god måte kunne sjå samanheng i ressursar på kultur- og idrettsområdet med ressursar til andre samfunnsområde som næringsutvikling, folkehelse og miljø på ein samordna og heilskapleg politikk. Det er vidare sentralt å byggje opp ein sterkare regional medvit.

Det vil vere naturleg at fylkeskommunen i rolla som regional utviklingsaktør får ei nøkkelrolle i utviklinga av den kulturelle utviklinga, og at dei nye midla i si heilskap blir forvalta regionalt i eit samarbeid med kommunar og statlege regionale styresmakter, høgskular, kulturinstitusjonar og andre samarbeidspartar.

Eksempel på midlar og forvaltningsansvar som kan overførast til regionalt nivå er:

· Full råderett over midla til musea

· Utviklingsmidlar innan bibliotek

· Midlar til kulturminnevern

· Turneverksemda til Riksteateret

· Større ansvar for kunst- og kulturformidling 

· Disposisjon av midlar til musikkføremål

· Fordeling av midlar innan scenekunstfeltet, og tilbodet til barn og unge

· Det samla forvaltningsansvaret for spelemidlar og kulturhusmidlar
· Større ansvar for den kulturelle skulesekken
· Kunstnarstipend

